
AN CREAT AIRGEADAIS ILBHLIANTÚIL: 
NÓSANNA IMEACHTA AGUS UAINIÚ

Tá comhaontú polaitiúil pras i dtaobh buiséad nua comhaimseartha don Aontas Eorpach ríthábhachtach lena léiriú 
go bhfuil an tAontas réidh leis an gclár oibre polaitiúil dearfach ar cuireadh achomaire de i láthair sa Bhratasláiv agus 
sa Róimh a chur i bhfeidhm.

Léireodh an méid sin, a luaithe a bheadh an Ríocht Aontaithe tarraingthe siar in 2019, go mbeadh Eoraip na 27 
mBallstát aontaithe, go mbeadh tuiscint shoiléir aici ar a cuspóirí agus ar an treo a bhfuil sí ag dul, agus 
go mbeadh sí réidh bearta a dhéanamh. Sin é an chaoi is fearr le féachaint leis go ndéanfar tús maith láithreach 
le cláir nua an 1 Eanáir 2021, agus dá dhroim sin torthaí prasa follasacha a bheith ar chuspóirí polaitiúla.

Ní hamháin gur inmhianaithe ar bhonn polaitiúil é comhaontú luath a bheith ann. Is riachtanas praiticiúil 
é freisin.

Tá cinnteacht dlí agus airgeadais ag teastáil onár 
gcomhpháirtithe uile agus uathu siúd uile a thairbhíonn 
de mhaoiniú an Aontais, agus ó na húdaráis náisiúnta 
agus réigiúnacha freisin. Tá uain uathu chun ullmhú do 
chur i bhfeidhm na gclár nua. De dheasca na moille a bhí 
ar ghlacadh an Chreata Airgeadais is deireanaí, bhí moill 
mhór ar sheoladh na gclár nua agus, dá thoradh sin, ar chur 
i gcrích ár dtosaíochtaí maoiniúcháin.

Íoctar go daor as a leithéid de mhoill nuair a chailltear 
deiseanna. Beidh aistriú réidh chuig an gCreat Airgeadais 
Ilbhliantúil nua ríthábhachtach le nach mbainfear de 
threallús an téarnaimh eacnamaíoch, agus le go mbeidh an 
tAontas in ann leanúint de bheith ag gníomhú go mear agus 
go diongbháilte san iliomad réimse inar den riachtanas é a 
bheith pras le go n-éireoidh leis an mbeart.

Ní mór dúinn deimhin a dhéanamh de, dá bhrí sin, nach 
dtarlóidh sé athuair go mbeidh moill ar ghlacadh an Chreata 
Airgeadais Ilbhliantúil mar a tharla roimhe seo.

An mhéid atá i mbuiséad an Aontais mar 
chéatadán den Ollioncam Náisiúnta agus 
an t-athrú sna príomhréimsí beartais

An Creat Airgeadais Ilbhliantúil: comhaontú sa Chomhairle Eorpach

leis an gCreat Airgeadais Ilbhliantúil*

■ Anailís agus díospóireacht sa Chomhairle / sa Chomhairle Eorpach

*roimh theacht i bhfeidhm Chonradh Liospóin ba ‘Peirspictíochtaí Airgeadais’ a thugtaí ar an rud is Creat Airgeadais Ilbhliantúil anois ann agus is le 
Comhaontú Idirinstitiúideach a dhéantaí na Peirspictíochtaí a chomhaontú.


